
СОБРАНИЕ НА РЕПУБЛИКА МАКЕДОНИЈА

НАЦИОНАЛЕН СОВЕТ ЗА ЕВРОИНТЕГРАЦИИ

СТЕНОГРАФСКИ БЕЛЕШКИ

од  Првата седница на Националниот совет за евроинтеграции

одржана на 20 септември  2017 година

Скопје, септември 2017 година

Седницата се одржа во сала Борис Трајковски на Собранието на Република Македонија, со почеток во 10,25 часот.
Седницата ја отвори и со неа претседаваше Никола Попоски, претседател на Националниот совет за евроинтеграции.

Никола Попоски:  
Добар ден почитувани присутни. 
Би сакал да изразам задоволство од формирањето на петтиот состав на Националниот совет за евроинтеграции и неговото официјално почнување со работа во овој пратенички состав на Собранието на Република Македонија. 
Би сакал да ве информирам дека до овој момент имаме делигирано претставници од определен број институции а за кој номинациите се дефинирани со актуелниот деловник. 
На самиот почеток би констатирал дека имаме кворум за работа. 
Би сакал да искажам воедно и задоволство за присуството на заменик претседателот на Владата на Република Македонија господинот Бујар Османи, кој е задолжен за европски прашања и кој е истовремено постојано член на Националниот  совет за евроинтеграции и да го поздравиме присуството на господинот Самуел Жбогар, шеф на Делегацијата на Европската унија во Република Македонија, како и присуството на амабасадорите на земјите членки на Европската Унија. 
Очекување во овој парламентарен состав е да се покаже и заедничка одговорност и активно учество во работата на сите тела, вклучително и на Националниот совет за евроинтеграции кои се поврзани за остварување на стратешките цели на Република Македонија, а пред се тука би го вброиле членството во Европската Унија. 
Во овој контекст би констатирал дека имаме Предлог дневен ред за првата седница на Националниот совет за евроинтеграции.
Точката број еден е презентација на активности реализирани од Владата на Република Македонија за интеграција во Европската Унија за изминатото тромесечие. 

Втората точка е Предлог на активности за тековното тромесечие и потребата од поширок Национален консензус.
И третата точка е усвојување на Предлог планот за активности на Националниот совет за евроинтеграции за периодот септември до декември.
Би сакал да прашам дали по однос на дневниот ред има некој забелешки или прашања.

Кој е за усвојување на дневниот ред?

Дали има против. Нема.

Воздржани. Нема.

Го усвојуваме дневниот ред.

Би предложил да преминеме веднаш на првата точка и во овој контекст би му дал збор на заменик претседателот на Владата задолжен за Европски прашања Бујар Османи да ни се обрати и накратко да не запознае со клучните остварувања во делот на планот за реализација на активности во првите три месеци.

Ви благодарам. Повелете.

Бујар Османи: 
Ви благодарам господине Попоски. 
Почитувани пратеници, ваши екселенции, претставници на граѓанскиот сектор и медиумите, дами и господа, дозволете ми на почеток да се заблагодарам за поканата и можноста да се обратам на Првата седница на новиот состав на Националниот совет за евроинтеграции, тело кое има функција да обезбеди платформа за јавни дебати за клучните прашања од процесот на европска интеграција на земјата, на пратениците со сите надлежни државни институции но и другите чинители во општеството, во насока на обезбедување поширока согласност и конзистентно дејствување во процесот.Спроведувањето на реформите не преставува обврска само на Владата туку и на сите други општествени фактори и неопходен предуслов за да изградиме функционална демократија, стабилно и просперитетно општество и компетитивна економија.Убеден сум дека на седницата на овој совет ќе имаме продуктивни експертски дебати за клучните реформски процеси.
Како Вицепремиер за европски прашања и како ex officio член на ова тело сум спремен за дискусија за сите прашања кои не тангираат сите нас подеднакво, независно дали сме во власт или во опозиција или сме политички неутрални или неопределени. И ќе направам се што е во рамките на моите надлежности да обезбедам инклузивност и транспарентност  во процесот но и тековно информирање за напредокот за истиот.Нема да се навраќам наназад на тоа кој и што сме сториле во процесот, а што не кои што сме сториле погрешно и што требало да сториме поинаку, важно е да се знае дека сега се свртивме на правиот пат и зачекоривме напред. Ценам дека заедничка цел мора да биде нашиот европски пат бидејќи тоа е добро за сите нас и за сите генерации. Првиот чекор е дијалогот внатре на сите овде во Собранието бидејќи тој емитува позитивни сигнали и во други сегменти од општеството. Тоа е наша должност да го обезбедиме како политичари. Условената препорака за почеток на пристапните преговори во Европската комисија мора да стане неусловена. Придонесот кој го дадовме сите ние за организација на кредибилни општо прифатени избори и со тоа адресиравме еден од условите на препораката, треба да ни биде поттик за заеднички и конструктивно да продолжиме и со следните активности, особено во однос на имплементацијата на сите елементи од итните реформски приоритети. Целта на Владата е да обезбеди консензуална платформа за отстранување и на вториот услов од извештајот на Европската комисија за нашата препорака за почеток за преговорите. Владата може и ќе стори многу, но не може да стори се сама. Законските проекти треба да ги донесеме со највисока можна поддршка бидејќи законите кои се имплементираат не може да важат за едни а да не важат за други. Тие ќе важат за сите подеднакво. Иако може да имаме различни ставови за одредени политики, да не се согласуваме околу одредени решенија, сепак важно е да им покажеме на граѓаните дека можеме околу нешто да се обединиме, да мислиме во иста насока, да се обврземе заедно и да исполниме заедно независно од етничката, верска или било каква друга припадност.
Членството на Македонија во Европската Унија е приоритет затоа што сите се согласуваме и го поддржуваме и како стратешка цел е важно за сите граѓани а не само за една партија, еден етникум или еден поединец.

Процесот на реформите кои ги предлагаме како Влада произлегуваат од Програмата за работа на Владата 2017 - 2020 година, а ги имаат во предвид политичкиот договор од Пржино или скопскиот договор како што е познат. Насоките од Европската комисија во  идните реформски приоритети и сите други официјални документи вклучително и препораките од Владата од изминатите неколку години од телата на Советот на Европа, како што се Венецијанската комисија и ГРЕКО и препораките од ОБСЕ, од ОДИХР, секако да не ги заборавиме ниту препораките и сугестиите од граѓанските организации како и препораките кои произлегоа од консултациите од граѓанското општество.
Во таа насока го дефиниравме и усогласивме и и го имплементиравме планот 3-6-9 . Сега ќе ги повторам целите на планот како што кажува и името, започнување на промени во првите три месеци и создавање на најповолна можна клима за одржување на локалните избори како прв испит за Владата но и за опозицијата и за секој од нас да бидеме сериозни во декларирањето на нашата цел за плурално, демократско, мултиетничко општество со еднаков третман на секој граѓанин и еднаква можност за секој индивидуалец. Создавање на цврста, правна и институционална подлога за спроведување на реформите до крајот на оваа година како доказ за нашите намери и како основа за Европската Унија и нејзините земји членки, да ја отстранат условеноста на нашата препорака за почеток на пристапните договори и конкретни и видливи резултати од реформските зафати до објавувањето на следниот извештај на Европската комисија. Значи три до локалните избори, шест до Советот на Европската Унија и девет до априлскиот Извештај на Европската комисија. Планот е дефиниран со една широка меѓуетничка соработка и имав средба со господинот Иванов, имав средба со претседателот на Собранието, имав средба со министрите, со сите државни институции. Го слушнавме гласот на граѓанското општество, со предвид на еден транспарентен и инклузивен начин, целта е и имплементирањето да иде отворено за општеството. Сите да бидат информирани за реформите  но  и сите да видат како напредуваме и со каква брзина и динамика се реализираат овие мерки. Инсталиран е механизам за координирање и следење на имплементацијата во две нивоа. Во политичкото ниво и во административното ниво. И бидејќи што набрзо истекува рокот за мерките кои треба да се реализираат до одржување на локалните избори ќе се подготви подетален извештај за имплементација на мерките од планот 3-6-9 со цел да го доловиме обемот и длабочината на реформите кои ги започнавме и да го информираме Собранието, Европската комисија и пошироката јавност. 
Дозволете ми да се осврнам на дел од реализираните мерки кои треба да обезбедат подлога за спроведување на подлабоки реформи и подлабоки резултати. Во делот на изборите се усвои декларативна заложба за слободни и фер избори со која што се потенцира важноста на слободни, непосредни и демократски избори. Се дадоа упатства и мерки за спречување на злоупотреба на државни ресурси за време на изборниот процес. Државната изборна комисија ги усвои сите неопходни подзаконски акти и се ажурира и избирачкиот список во делот на Собранието. Како Влада се обврзавме на одржување на тематски пратенички прашања во траење од еден час, во време и формат кое е најсоодветен и согласно внатрешните процедури на Собранието но и изразивме спремност односно подготвеност за отворена и искрена соработка со опозицијата. Се залагаме да ја навратиме надзорната функција на Собранието и на собраниските тела над работата на Владата но и на службите за разузнавање и безбедносните служби, да тој надзор да биде редовен и рутински. Исто така, дадовме и согласност за поголема соработка со претседателот на Република Македонија за обезбедување за непречено функционирање на сите државни институции во согласност со дефинираните уставни законски обврски на нивните надлежности. Владата во духот на кохезија ја заокружи имплементацијата на легислативните елементи на Охридскиот рамковен договор. Мислам дека Собранието ќе го даде значењето кое што го има на овој закон во делот на спроведувањето на Охридскиот рамковен договор. Што се однесува до граѓанското општество во тек се консултации за унапредување на соработката за формирање на Совет за соработка помеѓу Владата и граѓанскиот сектор. Во функција на подобрување на условите за работа на медиумите започнаа консултации во однос на потребните измени на медиумските закони, Владата исто така усвои изјава за изразување на силна политичка волја и поддршка на Владата и нејзините институции за континуирана примена на етичкиот кодекс за медиумско известување и силно охрабрување на примената и почитувањето на системот за медиумска само регулација. 

Во делот на реформата на јавната администрација активно се работи на нацрт-стратегијата за реформа на јавната администрација со која ќе се дефинираат приоритетите на оваа област. Новиот нацрт-текст на програмата за управување со јавните финансии 2018-2021 е финализиран и денеска започнува јавната дебата во насока на зголемување на транспарентноста на институциите. Владата исто така усвои заклучоци за декласификација на документите кои содржат информации од јавен карактер. А од 17 август овозможено е достапност до дневните редовни и усвоените записници од седниците на Владата.
Во делот на судските реформи кои се особено важни за владеењето на правото се работи на подготовка на стратегијата за реформа на правосудниот сектор. Формирани се повеќе работни групи кои работат на пакетот на судските закони, измени на Законот за заштита на укажувачи и за заштита на сведоци. Исто така е формиран Совет за реформи на правосудниот сектор, кој е надлежен да ги координира и следи реформите во правосудниот сектор. 

По однос на реформата на разузнавачките и безбедносните служби во тек е дискусија во надлежните тела на Собранието за избраниот модел за реформа на безбедносните служби. Во завршна фаза е поставувањето на Националниот координативен центар за борба против организиран криминал. Формиран е Национален комитет за спречување на насилен екстремизам и борба против тероризам. Избрани се национален координатор за спречување засилен екстремизам, заменик национален координатор за спречување на насилен екстремизам и заменик национален координатор за борба против тероризам. 
Во делот против борба на организираниот криминал и корупција, врз основа на извештајот на Државната комисија за спречување на корупција Владата ќе предложи понатамошни мерки за зајакнување на оваа комисија но ќе се подготви и Стратегија на Република Македонија за јакнење на капацитетите за водење финансиски истраги и конфискација на имот. 

Од аспект на миграциите ги започнавме преговорите со Европската комисија за статусниот договор за Фонтекст. Исто така се подготвува нов Предлог закон за времена и меѓународна заштита,  а Законот за азил е веќе доставен за консултации во Европската комисија. 
Овој документ ќе се збогати со инклузивност на сите институции кои ќе ја дадат нивната помош и се разбира, тоа што е важно, нема да се остави новиот Извештај кој што се достави од групата на Прибе,  за кој што веќе се прави детална анализа и сега даваме еден повик и до опозицијата да ја даде помошта. Ова треба да биде инклузивен процес во Собранието, во Владата, државните институции, граѓанскиот сектор и опозицијата. Ова е прашање кое треба да не обединува а не да не разединува, и затоа верувам дека сите ќе го вложиме својот максимум да ја искористиме оваа позитивна клима која владее во земјата како и поддршката која ја добиваме од нашите меѓународни фактори особено од земјите членки на Европската Унија.

Тука би сакал да се заблагодарам и на амбасадорот Жбогар и неговиот тим за нивната отвореност и конструктивна соработка изминатиов период. Уште еден поголем елемент кој Македонија дополнително треба да го искористи во својата полза е преземањето на претседавањето со Европската Унија од страна на директно заинтересирани земји членки на Европската Унија за состојбите на Балканот и неговата брза интеграција во Европската Унија како што се Бугарија и Австрија во 2018 година.
Би нагласил дека ние немаме друга алтернатива за нашата европска иднина освен функционални демократски институции, натамошна агресивна имплементација на идните реформски приоритети, обезбедување на препораките на Европската Унија за почеток на пристапните преговори, задлабочување на добро соседските односи со соседите и секако продолжување на позитивен однос.
Ви благодарам.

Никола Попоски: 
Благодарност до потпретседателот на Владата за неговото излагање. 

Сепак Националниот совет е телото каде што пред треба да имаме и дебата и барајќи заеднички позиции по однос на европските интеграции треба да водиме сметка и за видувањата која можеби ги има друга политичка опција. Во случајот најголемата опозициска партија. Погрешно би било доколку било која Влада во Република Македонија очекува дека поради фактот дека сме се согласиле дека сме сите за Европската Унија, било што да се направи треба да наиде на аплаузи и на отворена сцена без разлика на резултатите.
Во овој дел би сакал да кажам дека веројатно видувањето до страна на опозицијата за изминатите 100 дена е дека медениот месец завршува. Владата во изминатиот период има и позитивни и негативни работи. Во позитивните работи би вброил тоа што речникот беше прилагоден на она што би се очекувало да се чуе од нашите партнери во странство, воедно е изразена кондиција и желба за отпочнување на преговорите и за ова секако дека постои поддршка верувам од сите политички опции, но воедно ова коинцидира и со Извештајот на Прибе кој излегува, за што верувам дека амбасадорот на делегацијата на Европската Унија ќе може да ни се обрати во однос на втората точка.
Јас само би сакал да заклучам во однос на првата точка, односно изминатите три месеци дека она што го пишува во Извештајот на Прибе е дека Извештајот во 2015 година кој имаше критички точки, во 2017 година вели дека без разлика кој е власт треба да се води од истите препораки и тоа значи дека потребата од дебата, транспарентност, барање реално, на поширок консензус важи и за оваа Влада. Не е ексклузивно право на сегашната владина коалиција да говори она што сакаат да го чујат странците без притоа да бара вистинска дебата по однос на секое законско решение и по однос на секој чекор кој ќе го имаме тука во Собранието или надвор од Собранието.Неопходно е веројатно промена на менталитет. Реформите не смее да бидат избрзани, вели Прибе. Јас мислам дека сите политички опции се согласуваме со тоа и веројатно тоа е препорака и до Владата дека и оние опции кој се брза да се направат во пресрет на изборите треба да подлежат на истиот стандард односно да бидат транспарентни, да се води отворена дебата и да се трудиме дека да постигнеме што е можно поширок консензус вклучувајќи ја реално опозицијата и сите видувања во нашето општество.
Третата работа која веројатно е и клучна за следниот период е дека завршувањето на медениот месец треба веднаш да повлече чекори во однос на таа вклученост, во однос на барање на консензус, и во однос на избегнување на повторени грешки како што е сегашното брзање со носење на решенија за краток временски период.
Мое лично уверување е дека тоа може да се промени, бара веројатно промена во менталитетот од страна на сите политички субјекти. Предноста на Националниот совет е тука што сме отворени не само кон сите политички опции туку и кон сите чинители во македонското општество кое можат да придонесат кон побрза интеграција во Европската Унија. Тука верувам дека е и амбасадорот Жбогар би можел да се надоврзе, но пред да го затвориме првиот дел на изминатите три месеци би отворил простор за дискусија и пријавување на пратениците во однос на темата изминатите три месеци, напомнувајќи дека потоа ќе се обратиме, ќе дадеме можност за вклучување во однос на тоа што ни престојува следниот период.
Дали некој сака збор по однос на ова? Да? 

Антонијо Милошоски, повелете.

Антонијо Милошоски: 
Почитуван министер, почитуван амбасадор, почитуван претседател на комисијата, почитувани амбасадори на земјите членки на Европската Унија, по однос на обраќањето на заменик претседателот на Владата за евроинтеграции господинот Бујар Османи јас можам да кажам само дека имаше добар говор. Но за жал освен добар говор не наведе ни еден конкретен остварен проект. Ќе создадеме услови, ќе отвориме дебата, ќе создадеме клима, тоа се фразите кои што ги слушаме 117 дена. Ние кога сме биле и политичари во власт и во опозиција и кога ја добивате довербата од граѓаните, вие претходно веќе имате изборна програма. И кога имате изборна програма и составувате Влада а составувањето на Владата трае подолго од месец, два или три, вие на првиот, десеттиот, дваесеттиот или триесеттиот ден а веќе излегувате со проект за реформи во судството. Веќе треба да е изготвен и да е излезен проект за реформи во безбедносните служби.
И најголемата хипокризија што оваа Влада ја прави, е збори за дебата а не создава услови и не учествува во никаква дебата. Ние во моментот сме сведоци на еден парадокс, Владата на Република Македонија до ова Собрание има поднесено 8 закони од кои што 7 се во скратена постапка. Три години претходната Влада беше критикувана и претходното собраниско мнозинство каде што учествуваше и колегата Бујар Османи зошто некои закони се носеле во скратена постапка, некои од многуте. Сега имаме 90% од законите кои што се предлагаат се во скратена постапка. Скратената постапка по автоматизам значи дека нема можност за дебата, а камо ли за дискусија во која што различните мислења на опозицијата би биле вклучени во некој Предлог закон. И опозицијата не мора да се смета само како политичка опозиција на пратеник во Собранието од друга политичка партија, опозиција може да биде и професор од Правниот факултет. Опозиција со поинакво мислење може да биде и академик, опозиција може да биде и новинар, може да биде и стручна фела, може да биде Институт за македонски јазик, може да биде било кој од одредена област. Значи во овие 117 дена ние видовме многу потези од оваа Влада, но не видовме спремност за дебата. Имаме така наречен план 3-6-9 во кој што најсодржан е зборот "ќе" во идно време. Ниту еднаш за овој план не беше консултирана опозицијата ниту еднаш за овој план не се отвори поширока дебата за истиот да биде надополнет, со можеби предлози кои што одат во насока на подобрување на перформансите на Македонија во однос на нашите eвроатлански интеграции. Во момнтов најактуелно прашање и каде што ја гледаме најголемата хипокризија на промоторите на дебата е Законот за јазици каде што бегаат од дебата. Цело време слушаме од господинот Бујар Османи и од господинот Зоран Заев дека сакаат повеќе демократија и повеќе дебата во општеството имаме злоупотреба класична, на знамето на  Европската Унија, на Предлог Законот за јазици и се брза истиот да се донесе пред да почне изборната кампања. Зошто има потреба од брзање ако дебатата и квалитетот се поважни и во Извештајот на господинот Прибе за Европската комисија од брзината на носењето на некој закон. Овој закон ќе има национални последици, ова не е закон за субвенции или не е закон за минимална плата или за радиодифузна такса па сега може да биде една или друга политичка опција да го гледа различно и да биде коригиран за шест, седум или осум месеци. Законот за јазици е од големо општо широко национално значење. Има еден член во Деловникот на ова Собрание 145 каде што вика: дека Собранието за закони од поголема важност кој што имаат консеквенција на општеството и се од пошироко национално значење треба да организира јавна дискусија. Но јавна дискусија не е да поканите само претставници  на неколку невладини организации и тука нас да не слушаат и да имаме седница која што ќе трае еден час, два часа  ќе заминеме и ќе дадеме изјави пред новинарите, национална дискусија значи да го објави тој Предлог Закон во печатен медиум и да ги повикате релевантните институции, Врховниот суд, Правниот факултет, Судскиот совет, Јавното обвинителство, Институтот  за македонскиот јазик, Полицијата, Народната банка ако се однесува на симболи на парите, јазичари, македонисти, албанолози, претставниците на Здружението на Турците, на Ромите, на Србите, на Власите да ги повикате сите релевантни чинители да дадат во одреден рок од три, четири или пет недели изготвено во нивната фела мислења, заклучок и став по однос на Предлог Законот што го давате. И тоа треба да биде после дел од јавната дебата и да биде инкорпорирано. Денес и вчера ние дискутираме за Законот за јазици, пријавените дискутанти од СДСМ и од ДУИ од владејачкото мнозинство се откажуваат од дискусија од Законот за јазици. Дури ни тие не сакаат да дебатираат во овој скратен период за дебата кој што му е оневозможена на Собранието и на јавноста да биде поширока и поинклузивна. И затоа сметам дека ако во овие 117 дена во нешто оваа Влада која што многу ветуваше и збореше за дебати потфрлила тоа е бегањето од јавни дебати. Лесно е да се каже тука по говор од 10 минути и после во реплика дека ќе се потрудиме и ќе се заложиме и продолжиме со јавна дебата, но тоа треба да се направи суштински. И затоа сметам дека ова е најголемото потфрлање без разлика дали следниот Извештај ќе го проценува  господинот Прибе или Европската комисија или Европскиот парламент. Недостатокот од јавна дебата и туркањето на закони 90% по скратена постапка покажува дека Владата не верува во принципот кој што го промовираше како политички субјект последните 3 години. Кога правите нешто спротивно на она што сте го критикувале, вие сте, или исти или полоши од тие што сте ги критикувале. Во секој случај не сте различни и не сте подобри. Вчера на Владината седница е усвоен Предлог Закон за амнестија на осудени лица за одреден криминал. Кажете ми кој водеше дебата за овој Закон. Каде беше јавната дебата, утре можеби ние ќе имаме ослободени разбојници или сторители на потешки кривични дела. Го прашал ли некој граѓанинот во Тетово, го прашал ли некој граѓанинот во Велес, ги прашал ли некој мајките, родителите, децата училиштата дали тие имаат свое мислење, се прашале ли Факултетот за социјални науки, се прашале ли други стручњаци дали сметаат дека ние ќе бидеме посилни и подобро општество ако имаме амнестија на криминалци. Каде е јавната дебата за ова, имаме пуштено од затвор лица кои што биле осудени, меѓу другото имаат богато криминално досие и за изборни нерегуларности, а збориме за создавање на клима за фер и демократски избори. Кажете ми како ќе ни помогнат тие ослободени лица од затвор кои што биле осудени за изборни нерегуларности во спроведувањето на фер и демократски избори во Кондово, во Арачиново и во Шуто Оризари. Ќе бидат набљудувачи, ќе станат дел од делегациите на Советот на Европа, ќе го прифатат Планот 3-6-9? Ние знаеме за кои лица станува збор, и знаеме што направиле. Ова не е владеење на правото, ова е кршење на принципот на владеење на правото и кршење на принципот на казнивост и на неказнивост. И затоа мислам дека треба Владата ако збори за јавна дебата тогаш да ја оствари, ако не е спремна да поведе јавна дебата за било кој дискусија тогаш подобро да не ја збори бидејќи претставува на некој начин само девалвирање. 
Она што сакав исто така да го истакнам по однос на евроинтеграциите, ние имаме во Република Македонија од голем број граѓани, од мнозинството на граѓани поддршка за евроинтеграциите. Но Владата како го цени тоа, во сегашниотмомент. Ако има поддршка за евроинтеграциите се што сака Владата да и помине како проект му става европско знаменце и вика ова е за барање на Брисел. Ние ова мораме да го поминеме кој ќе биде против овој закон тој е против Европската Унија, нема да ме зачуди ако Предлог Законот за амнестија на криминалци дојде со европско знаменце, и да кажат ова е барање на Брисел мора, ако не се прифати ако Антонијо Милошовски е против овој закон тој е антиевропеец, евроскептик. И сега одиме на вештачко создавање на радикали дека некој е за Русија, некој е за Иран, некој е за Кина некој е за Катар, Владата не е идеална но таа е за Брисел и може да ги помине сите грешки. Само доволно е да ги покрие со европско знаменце. Тоа е нефер политичка игра создавање на стереотипи и покривање на предлог проектите за кој што се нема аргументи, или се нема чувство и желба за јавна дебата нивно покривање со европско знаменце. Класична злоупотреба на знамето на Европската Унија е неговото ставање на Предлог законот на јазици, класична злоупотреба, досега не се случило, ова е прва ваква злоупотреба на  кредибилитетот  на симболот на Европската Унија, на европско знаменце за да се покрие немањето на политичка воља од Владата да отвори јавна дебата за Законот за јазици. Не мора на јавната дебата главен говорник да биде Антонијо Милошоски, нека биде професорот по уставно право Светомир Шкариќ, и нека ни каже дали овој Предлог Закон е уставен или е неуставен. Не мора да биде главен говорник на јавната дебата Бујар Османи или Никола Попоски нека биде професорката Рената Десковска која што и мене ми беше професор по уставно право и нека го каже своето мислење за законот за јазици а сега е министер за образование. Нека каже еден амбасадор од земја членка на Европската Унија каде може закон изгласан со просто мнозинство од 50, 60 или 62 пратеници да дерогира уставно предвиден закон со двотретинско мнозинство како системски закон. Имаме Закон за кривична постапка,  за парнична постапка, за управни постапки сите се според Уставот амандман 15  системски закони со двотретинско мнозинство. Кое е тоа владеење на правото според Прибе ако Законот за јазици ги дерогира овие закони. Тоа е кршење на принципот на владеење на правото, кршење на Деловникот на Собранието, затоа што во Деловникот на Собранието пишува доколку до Собранието, Владата достави закон со европско знаменце мора во воведот на текстот на самиот закон да ја наведе точната регулатива, бројот на актот и датумот на актот на Европската Унија, парламент и комисија со кој што се усогласува македонското законодавство. Ние имаме Предлог Закон за јазици со европско знаменце без наведена регулатива, акт и датум со што го усогласуваме ние македонското законодавство. Ние разбираме дека СДСМ сака да усогласи свои предизборни политики со ДУИ за да добие подобар резултат во Арачиново, во Чаир, во Сарај и во Тетово затоа што градоначалниците таму може би не успеале на граѓанинот Албанец да му го испорачаат тоа што му го ветиле, но тоа не е наш проблем. Тоа е проблем на градоначалникот и на тој кој што ќе биде кандидат за градоначалник. И не треба локалните проблеми и неуспесите во општините да ги покриваме со неуставни закони и закони што создаваат недоверба и стереотипи помеѓу Македонците и Албанците. Ако сакаме квалитетна дебата и ако господинот Бујар Османи верува во тоа што го збори има еден многу едноставен потег со кој што може да не убеди. Владата да го повлече овој закон, да отвори јавна дискусија за Предлог Законот за јазици, да се вклучат сите релевантни чинители во македонското општество и да одиме на квалитет наместо набрзина и време за усвојување на тој закон. Така се докажува желбата за јавна дебата, се другото е само гола фраза на која што кога на крајот ќе се спомне  ЕУ се очекува аплауз а во меѓувреме се што е кажано се веќе чуени фрази чуени во изминатите 27 години. На западот ништо ново, во Македонската Влада уште помалку. 

Никола Попоски: 
Благодарам многу. Повелете. 

Благоја Ралповски (претставник од Конфедерација на слободни синдикати) : 
Може и од тука така. Значи почитувани министри, почитуван амбасадор на Европската Унија, почитувани амбасадори во Република Македонија, почитувани пратеници. Значи денес збориме за напредокот на Македонија кон евроинтеграциите, што направила Владата и што не направила Владата. Ние како синдикат сме загрижени околу една работа што во последните три и пол месеци се случува на големо. Имаме договор за формирање на Европската Унија во кој што јасно е прецизирано колку е битен социјалниот дијалог и на кој начин треба да се одвива социјалниот дијалог. Имаме голем проблем, урнисан е социјалниот дијалог а Економско социјалниот совет е приватизиран и претворен во дебатен клуб. Ние како репрезентативен синдикат и членови на тој Економско социјален совет е дозволено од де-репрезентативни организации, разни организации, што знам, невладини организации да бидеме навредувани, да бидеме малтретирани вербално во тој Економско социјалниот совет што мораме да го напуштиме. Испративме наши дописи и реакции и до Владата на Република Македонија и до вас господине амбасадор за проблемите што се случуваат во Економско социјалниот совет, никој не реагира. Донесовте закон за минимална плата, ја зголемивте на 12 илјади денари, да го поздравуваме како синдикат и сакаме платата да биде и уште поголема, минималната плата. Но има еден проблем, потребно, задолжително, согласно Законот за работни односи е потребно заклучок од Економско социјалниот совет. Заклучокот е фалсификуван, Економско социјалниот совет работеше без кворум. Значи неколку пати веќе се праќани предлог записници од Економско социјалниот совет, понатака се праќани и до Владата  на Република Македонија, а подоцна и до Собранието. Вие во ова Собрание како пратеници дискутирате за минималната плата, ние излегуваме јавно на телевизии и праќаме дописи до сите институции во Република Македонија никој не најде за згодно да ја промовира, значи да ги обезбеди Законите во Република Македонија. Економско социјалниот совет е формиран согласно препораките  на Меѓународната организација на трудот. Согласно Конвенциите на Меѓународната организација на трудот, кои што се ратификувани во ова Собрание, но морам да кажам дека сите до едно се прекршени. Вчера, завчера,  денеска  е премиерот во Обединетите Нации, бевте и вие господине министер, значи едно битно тело на Обединетите Нации, Меѓународната организација на трудот која што испрати загрижувачки дописи до Владата и до министерката но никој не најде на згодно да реагира на тоа. Европската и Светската конфедерација на синдикати укажуваат на загрозување на социјалниот дијалог во Република Македонија. Но повторно никој не реагира. Се промовираат закони, Законот за административни службеници, во Планот 3-6-9 во предизборната кампања се ветуваше дека во Законот за административни службеници ќе се олесни процедурата на оценување на административните службеници, ќе се скратат дисциплинските постапки, казните за дисциплински постапки, ќе се почне со кариерното унапредување и интерни огласи, но сега гледаме дека сега се прават функционални анализи за трансфер на јавните службеници од јавен во приватен сектор. 30 илјади работници од јавниот сектор треба да поминат во приватен сектор. Значи без социјален дијалог и без функционирање на Економско социјалниот совет во легитимен состав Конфедерацијата на слободни синдикати нема да дозволи ова да се случи. И што е најтрагично промовиравте и ветувавте дека ќе има синдикален плурализам во Македонија во демократски рамки. Но очигледно создавате квази синдикати за да ги подржуваат политиките. Конфедерацијата на слободни синдикати на Македонија во моментот како најголема синдикална организација што брои преку 1000 членови, ова 1000 синдикални организации нема да го дозволи тоа. Затоа што не можат да не замолчат јавно да ги кажуваме нашите проблеми и барања, затоа што бараме покачување на платите од 19% во јавниот сектор согласно покачувањето на минималната плата што е задолжително согласно Законот за работни односи каде што кажува дека до колку настанат социјални економски промени дека задолжително е да се корегираат колективните договори, а тоа согласно конвенциите на Меѓународната организација на трудот. Значи почнуваат да се прават секојдневни притисоци на синдикалните преставници кои што членуваат во Конфедерацијата.
Мислам дека синдикалното движење го допира дното. Мислам дека треба сите заедно тука да се сложиме дека не треба да ја достигнеме Турција. Ве предупредуваме уште еднаш значи сите пратеници во ова Собрание и вас како Влада немојте да дозволите да се случи Конфедерацијата на слободни синдикати да излезе на улица. Значи не не интересира дали има локални избори, или што се случува. Разговаравте два дена во Собранието за Законот за минимална плата, сите до еден ги игнориравте предупредувањата на Конфедерацијата на слободни синдикати. Ништо не бараме друго, бараме да се почитуваат законите. Благодарам.

Никола Попоски: 
Благодарам.


По однос на првата точка ја затвараме дискусијата.


Преминуваме на втората точка, се извинувам, се пријавивте вие, повелете.

Африм Гаши: 


Почитуван претседател на Национален совет за евроинтеграции, почитувани амбасадори на Европската унија, почитувани амбасадори на земјите членки на Европската унија, почитувани пратеници.


Бидејќи сме во ден кога се основал Национален совет за евроинтеграции мислам дека е добар ден за евроинтеграциите во Република Македонија и јас како преставник на движењето Беса сакам да потенцирам еден елемент кој што е силна индикација, која ќе ни даде едно уверување во каква насока оди новата Влада, дали е во согласност со своите определби или навистина повеќе има зборови отколку работи и дела. Знае и амбасадорот на Европската унија, но и јавноста дека движењето Беса беше многу задолжена, законот за јазиците да се донесе во Собрание со консензус. Таа подготви и закон кој што треба да се донесе, закон кој што произлегува од законите кои што треба да се спроведат. Охридскиот рамковен договор и е еден од главните причини кои што ја засега стабилноста на државата и етничките прашања. Во средба со комесарот Хан на која што бевме јас и претседателот на движењето Беса, но ова го кажавме и јавно, сакаме Законот за употреба  на јазиците да се донесе со консензус и крајно оваа прашање да излезе од дневен ред, како прашање што е од голема важност  за Република Македонија. Ние треба да го подржиме овој процес и бараме да сме дел од овој процес и да помогнеме толку  колку што можеме. Да го имаме законот пред време, да ги дадеме нашите забелешки во Собранието и ние да сме дел од донесувањето на овој закон. Мислам дека сме загубиле голема шанса за затворање на ова прашање за службената употреба на јазикот. Во време и кога ВМРО - ДПМНЕ, како најголема опозициска партија беше подготвена да донесе еден закон во соработка со ДУИ, кога беа во преговори за влада, после 2-3 месеци Социјалдемократскиот сојуз, исто така беше подготвена да донесе еден таков закон, албанските партии го кажаа акцентот за овој закон за да се затвори ова прашање. Имајќи ја оваа можност со консензус на сите партии да го затвориме ова прашање засекогаш а на нас ни доаѓа предлогот од Владата без консензус, без консултации и на партиите кои беа заинтересирани за поддршка на овој закон. Исто така сакав да истакнам дека движењето Беса, иако не беше консултирано и законот го видовме кога беше на веб страна на Собранието, но денеска во Собрание ќе го подржиме, ќе гласаме на сите комисии и даваме подршка и така по ред. Сега се поставува прашањето, кој помага во консензус. Кој треба да помогне опозициските партии или Владата. Ние што имаме пет пратеници со 60 илјади гласа или Владата која што зборува за евроинтеграции, која го има планот 3-6-9 и комуницира за донесување со една партија која е подготвена да го донесе Законот. Јас сакам да се напомене оваа работа и да е јасно дека едно од елементарните прашања преку кое што ние можеме да го оцениме курсот на евроинтеграциите на Владата, можеби е овој закон, и со жалење сакам да кажам дека тука сме потфрлиле тотално. Но имаше можност да се затвори ова прашање, но не го направивме. Одиме со сила, без консултации и со игнорирање  на движењето Беса. Нас не нѐ сметаат дека егзистираме тука, но ние како движење Беса остануваме одговорни пред граѓаните и гласачите и мислиме дека евроинтеграциите се многу важни и ние правиме се како позиција да помогнеме  за овој процес и поради ова ние ќе го помогнеме усвојувањето на овој закон. Но сме кажале дека ова прашање не се затвара, се унапредува употребата на службен албански јазик и не е службен. За да не продолжувам и да правам анализа на другите точки, да не заземам време сакам ова прашање да го елаборирам, да имате на знаење и се надевам дека вакви грешки во иднина нема да се повторат и не сакам да се дадам во исчекување на пристапот на евроинтеграции на Владата. Можеби е рано,  што се однесува на дел од Владата бидејќи другиот дел од Владата 10, е во Владата  не е нова во овој процес. Но  им давам до знаење да имаат почит до каде одиме и што правиме за овие прашања коишто се многу сензитивни за државата,  и за евроинтеграциските процеси.
Никола Попоски: 
Благодарам.


Тука ја затвараме дискусијата по однос на првата точка на дневен ред.


Се преминува на втората точка на дневен ред во поглед на потребата за поширок национален консензус во следниот период му давам збор на амбасадорот на делегација на Европската унија, повелете.

Самуел Жбогар:  (амбасадор и Шеф на Делегација на ЕУ во РМ)
Добар ден.


Пред се да го поздравам основањето на овој Совет и неговиот почеток со работа и Ви благодарам на поканата да зборувам овде на првата седница на Национален совет за евроинтеграции.


Прво сакам да нагласам дека изгледа, дека евроинтеграциите всушност се отворање на преговорите, а тоа е цел на сите политички партии во Собранието. Сметам дека тоа е јасно и е добра работа и позитивна. Оттука евроинтеграциите се прифатени од сите политички партии како национална стратешка цел, не само како заедничка агедна, туку и агенда која обединува. Тоа може да биде и обединувачка сила на политичките партии и јавноста во земјата. Оттука политичките партии треба да ја користат оваа агенда за што побрз напредок и да се премости поларизацијата и поделеноста во општеството која што имавме можност да ја слушнеме денес овде. Европската комисија зборуваше преку господинот Јункер минатата недела. Многу јасно дека кредибилна иднина за Западен Балкан треба да се одржува. Јункер рече јасно дека Европската унија ќе биде поголема од 27 членки до 2025 година. Ова не е само одлука на Европската комисија, тоа е заедничка одлука на сите земји членки, но сметам дека јасно ја вративме топката во рацете на земјите кандидати. Што значи ова? Европската унија е подготвена за нови членки и создава нов моментум. Оттука секој кандидат може да се подготви што е можно побрзо или што поскоро посакува да се подготви. Имаме уште години до 2025 година, но во следните месеци, но и следните години, потребно ни е национално единство за клучните реформи во државата затоа што на крајот на краиштата ќе мора да признаеме пред граѓаните на земјите членки од Европската унија треба да го прифатат проширувањето како најдобар механизам за јакнење и трансформација на Европската унија. Оттука треба да се покаже не само дека се штиклирани сите квадратчиња, туку дека постои вистинска промена во земјите, една промена од која нема назад и нема полошо, во секоја земја што води кон реформите. Се што беше кажано преку Извештаите за напредок на земјите, преку Венецијанската Комисија преку Греко, преку Прибе, и сега со новиот извештај на Прибе, се што беше кажано беше кажано што треба да се направи, кој е патот нанапред. Ова се конкретни препораки во сите овие документи, вклучително и последниот оној на Прибе или Прибе 2, доколку сакате, или последниот извештај на Прибе и овој извештај може да се земе како почетна точка за вашиот план како да се движите напред кон реформите, и со реформите секако треба да развиете сопствен план преку дискусија, но сметам дека препораките на Прибе од минатиот месец,кои што се осврнуваат од 2015 наваму, се добра основа за ваквите дискусии. Клучните приоритети како што видовме се реформите во судството, реформите кај службите за разузнавање, и ова е начин за постигнување на независни институции и тела, како се постигнува сето тоа. Постигнување на добрососедски односи, потребата да се изгради една врста на пријатели околу вас. Сето ова ќе бара меѓупартиска соработка и меѓупартиски договори. Ќе бара членовите на Национален совет за евроинтеграции не само да зборуваат туку и да слушнат и да чујат што другиот говори. Во оваа насока Национален совет за евроинтеграции треба да, и може да стане добра локомотива за реформи, форум за дебата со цел да се постигне договор. Ова би значело дека владината коалиција треба да подаде рака кон сите политичките партии и кон јавноста кога подготвува решенија и предлози за идни реформи, но и опозицијата да се воздржи од политички опструкции кога се во прашање националните интереси. 


Последната точка пред воопшто да се продолжи кон реформите, мора да имаме добри избори, не полоши, туку подобри од декември минатата година. треба да бидат добри, кредибилни избори, ослободени од насилство или нерегуларности, неправилности што сметам дека е еден предуслов можеби за да се оди напред. Оттука Владата и нејзините политички партии имаат уште поголема одговорност како владеачка коалиција и оттука е важно да не се осврнуваме на лошите пракси, на користење ресурси, на канцеларии и очекуваме нула толеранција во однос на овие прашања. Независно дали политичките партии се владеачки или опозициски имаат обврска да ги контролираат своите членови, активисти во насока на нивно однесување на легален начин и соодвтен начин според законите. Значи во добар дух и со конструктивна дискусија во насока на постигнување на заклучоци во прејудицирањето на збиднувањата. Во овој Национален совет за евроинтеграции може да се постигне разлика која народот ја очекува. Благодарам.

Никола Попоски: 
Благодарам.


Дали уште некој би се пријавил за збор. 


Повелете. 
Антонијо Милошоски: 
Би сакал само на кратко да дадам еден коментар и нормално и со цело почитување кон амбасадорот Жбогар, со кого лично се познаваме, тој е должен да ги преставува сега во неговата позиција ставовите на сите земји членки на Европската унија и ставот на сите земји членки, минималниот консензус е она што го слушнавме, е дека не треба да се надеваме на проширување пред 2025 година, иако знаме дека Словенија како земја членка, Хрватска, Полска, Италија, Австрија и да не ги набројувам еден добар од земјите членки, имаат политичка волја проширување да оди и со побрзо темпо. Мојата поента дека со ваквите изјави кои што ги дава претседателот на Европската комисија, господинот Јункер, тој можеби и им помага во амортизирањето на непопуларноста на проширување како тема на одредени земји членки и политичари и премиери во самата Европската унија. Но да знаете дека со ваквите изјави воопшто не му помага на евроентузијазмот, ниту во Македонија, ниту во Косово, ниту во Србија, ниту во Албанија, ниту во Босна, ниту во Црна Гора или било која земја членка која што реално има и можности и капацитети и политичка волја и граѓанска поддршка што поскоро да стане дел од европското семјество. Бидејќи темата проширување беше успешна со големото проширување на големата десетка од Балтикот до Кипар, затоа што не се чекаше земјите да станат совршени, па да станат земји членки, туку се донесе една стратешка геополитчка одлука дека на земјите треба да им биде дадена можност да се подобруваат и со тек на процес на преговори да станат подобри и да станат земји членки. Но тогаш во тој момент мислам дека во Европската унија и земјите членки имаше многу посилно лидерство, многу поголема визија и се донесе една постратешка геополитчка одлука за проширувањето. Сега проширувањето е во сенка на мигранти, во сенка на гастербајтери, во сенка на закана на тероризам, во сенка на успешна или неуспешна економија, невработеност, интеграција на одредени луѓе во различни општества. За жал тоа се рефлектира и на земјите како Македонија кои што не се никаква закана по ниедна од овие наведени основи или стереотипи за било која земја членка на Европската унија. И уште еднаш ќе кажам целосно  го почитувам искажаниот став и го разбирам како преставник на Европската унија, тука амбасадорот е должен да го изнесе, но дозволете да го изнесам и нашиот став дека експлицитното споменување, не очекувајте нови членки или проширување пред 2025, не помага за кредибилитетот за Европската унија, ниту пак за евроентузијазмот во Македонија и во регионот. Благодарам.

Никола Попоски: 

Благодарам.

Дали некој друг се јавува за збор по однос на оваа точка.

Влатко Ѓорчев, повелете.

Владимир Ѓорчев: 

Благодарам.

Почитуван господине претседавач, почитувани колеги пратеници, почитувани преставници на земјите на Европската унија. 

Јас би сакал да кажам една работа која што овие денови ја повторувам, мислам дека почесто и повеќе да ја чуе целата македонска јавност и оваа која е тука пред нас и онаа која што е на терасата, тоа е една поразителна, констатација за претстојниве локални избори. Поразителната констатација, почитувани присутни, за претстојните локални избори е дека никогаш, никогаш, никогаш во Македонија немало помалку кандидати за градоначалници, после 27 години демократија во Македoнија. Со оваа нова демократија која што ни ја кажува Владата, со оваа нова слобода која што ни ја донесе коалицијата, ние немаме луѓе кои што се, никој многу малце луѓе се осмелуваат да се кандидираат за градоначалници, ова никогаш не било, ова никогаш не било вака. Да имаме проблем дури и во некоја од најголемите партии да најдеме кандидат затоа што закани секојдневно пристигнуваат, ова никогаш, никогаш не се има случено. Да имаме 50% од општините во кои што имаме само 2 кандидати, каде се малите политички партии, каде се независните кандидати, каде се граѓанските активнисти, каде се луѓе кои што сакаат да бидат дел од политичкиот процес, тоа во оваа нова слобода, под наводници и во оваа нова демократија го нема. Ќе ви кажам неколку примери. На пример, во општина Штип центарот на Источна Македонија, најголемиот град во Источна Македонија, двајца кандидати за градоначалници, ете ја демократијата и животот кој што дојде. Делчево двајца кандидати за градоначалник, Пехчево двајца кандидати за градоначалник, општина Берово двајца кандидати за градоначалник, понатаму општина Свети Николе двајца кандидати за градоначалник, општина Конче  двајца кандидати за градоначалник , Струмица нема ни една општина во струмичкиот регион во која што има повеќе од двајца кандидати за градоначалник. Во епицентарот на македонската демократија, во епицентарот на животот, во епицентарот на слободата нема ни една општина во Струмица и во околината во која што било кој се одважил макар и да се кандидира како кандидат за градоначалник. Струмица двајца кандидати за градоначалник, општина Босилево двајца кандидати за градоначалник, општина Василево двајца кандидати за градоначалник, која е таа демократија после 27 години демократија да нема три, четири, пет  луѓе. Имало и порано ситација каде што имало, почитувани присутни, во некоја општина двајца кандидати за градоначалник не е спорно тоа, но да имате 50% општини во кои што има двајца кандидати за градоначалник не знам што да се каже. Скопските општини еве Скопје е голема агломерација, голем популацион центар, општина Ѓорче Петров, западниот дел на Скопје двајца кандидати за градоначалник, Бутел двајца кандидати за градоначалник, Кичево двајца кандидати за градоначалник, општина Демир Хисар двајца кандидати за градоначалник, општина Крушево двајца кандидати за градоначалник, општина Прилеп еден од петте најголеми градови во Македонија,  Прилеп двајца кандидати за градоначалник.  Оној момент кога беше номиниран кандидатот за градоначалник на Прилеп, Марјан Ристовски утре дента Специјално Јавно Обвинителство, влезе во Општината, значи Специјално Јавно Обвинителство постои две години дента, утре дента кога Марјан Ристевски најави кандидатура и беше избран, СЈО влезе во општината. Веројатно порано да го најавеа нивното влегување во општина Прилеп, веројатно нели ќе имаше  и демократски еден кандидат за градоначалник, ќе се вратевме во 1950 година. Имаме половина, и сега ние амбасадоре Жбогар, треба да зборуваме за демократски процес каде што единствено луѓето од ВМРО ДПМНЕ се одважуваат да се кандидираат, никој друг, никој А не сака да каже, кај се сега еден куп невладини организации да реагираат, каде е граѓанскиот сектор, каде е совеста на општеството, ја нема молчат, пола се во Влада, пола се уплашени. Најдете ми вие, збориме за демократија тука, минатата година имаше Шарена револуција во Македонија, јас можам да ви набројам 10, 15, 20 луѓе од Собрание на Македонија, вработени кои што со сето нивно демократско право беа на Шарена револуција постираа на фејсбук, даваа изјави, даваа интервјуа на телевизии, вработени во Собрание, зошто, затоа што имаше демократија и луѓето можат да кажат што сакаат. Истото можеме да го кажеме и за други институции од Министерство за надворешни работи, од Влада на Република Македонија, имаше вработени луѓе од овие институции и од Влада и од Собрание и од еден куп други министерства кои што постираа фотографии од Шарена револуција, даваа изјави ги прозиваа своите министри, тоа е демократија. Најдете ми еден вработен, еден вработен, еден од повеќе од 1000 вработени во општина Куманово, кој што напишал една, еден критички збор за премиерот Зоран Заев, еден критички збор за тогашната опозиција СДСМ, еден критички збор за градоначалникот, ни еден во општина Куманово, нула. Најдете ми еден вработен во општина Струмица, не само во општина Струмица, една наставничка, еден вработен во Комунално претпријатие, еден вработен во било која институција во општина Струмица кој што напишал еден критички збор за Владата, нема да најдете, недај боже па да иде на протест. Ние почитувани присутни имаме пола општини кај што имаме двајца кандидати. Општина Центар, Андреј Жерновски со висок рејтинг поранешен претседател на Либерално демократската партија, Либерал демократи, ЛДП, кажа дека ќе се кандидира, собра потписи за неколку часа, за 2 часа мислам дека беше, за три дена ретерира, зошто, знаеме зошто, затоа што целата општинска организација на СДСМ  го обвинуваше за незаконски работи, за криминал и така натаму и така натаму. Претседавачот на СДСМ од Советот на општина Центар, директно преку фејсбук, месеци месеци наназад секоја недела објавуваше директни обвинувања за криминал. И членството на СДСМ во Центар сакаше да има кандидат од СДСМ, велеа време е да имаме кандидат од СДСМ. Што се случува се дигнува рачна кочница, Андреј Жерновски од еднаш ја сменува цврстата, цврстата непоколелива одлука дека ќе се кандидира и велат ќе добие место во Централниот одбор. Членството на СДСМ и раководството на СДСМ Центар, од еднаш го амнестира тој веќе не е корумпиран, од друга страна тој веќе неќе да биде кандидат за Центар и во Центар не знам мислам дека имаме исто така огромна демократија од двајца кандидати. Не сум сигурен треба да провериме мислам дека се двајца кандидати, можеби е и некоја голема демократија со тројца, колку? молам? а добро и од левица се извинувам тројца. Останативе општини почитувани присутни се со по тројца кандидати. Можам и нив да ги набројам  и така натаму и така натаму, значи ова се состојбите во кои што се наоѓаме во моментов после 27 години демократија. Луѓе не се осудуваат да се кандидираат, единствено ВМРО - ДПМНЕ влегува под наводници во ризик, а гледаме што му се случува и под кој удар е ВМРО - ДПМНЕ, иначе ние да излеземе ќе има секаде по еден кандидат после 27 години. И ова е демократија, ова е живот, ајде да видам некој сега да земе да твита, против Владата, да кажува да објавува толкава е демократијата. Значи ова е да, ова се околностите во кои што се наоѓаме, и со ова сакам да завршам ние имавме проблем колеги дипломати пред три дена, четири дена кога беа пуштен Бајруш Сејдиу и Агим Красничи од затвор, и пратеници внимаваа бираа зборови описно ги кажуваа, не ги кажуваа со име и презиме, затоа што пратеници, пратеници се плашат или чекај да размислиме дали да се каже името на Бајруш Сејдиу или Агим Красничи. Еве Бујар Османи нека ни каже тој за Агим Красничи. Агим Красничи во 2008 година ги претепуваше активистите на ДУИ во општина Сарај и во Кондово, одеше со пиштол, автоматска пушка и со своја дружина од избирачко место до избирачко место и беше уапсен, оправдано беше уапсен. Агим Красничи во 2002, 2003, 2004 година со својата дружина имаше насочено минофрлачи кон Скопје и РПГ и базуки и автоматски пушки и така натаму и тогаш 2003, 2004, 2005 година никој не го уапси, 2008 година ги претепуваше активистите на ДУИ, така беше, така ли беше, знаеме дека беше така, молчењето е одобрување, и сега Владата на ДУИ го пушта Агим Красничи, почитувани присутни да придонесе за демократијата за Прибе рипортот, за политиката на проширување и за имплементирање на акикомунике. Знаете ли што ќе значи доаѓањето на Бајруш Сејдиу во Куманово, значи и сега ние треба да зборуваме подготвки за локални избори, имплементација, апроксимација, контрибуција, и така натаму и така натаму. Благодарам. 

Никола Попоски: 

Благодарам.

Дали некој друг има збор по однос на следните три месеци точката два. 

Не. 

Во тој случај би заклучиле само дека во поглед на политиката на проширување, еден сериозен ризик е да се претвори во политика на купување време доколку на секој нареден термин се предлага датум до кој не би влегле во Европската унија, сепак мислам дека треба да ја прифатиме таа политичка реалност во земјите членки и веројатно тоа треба да ни биде мотив повеќе во Македонија. Сите оние реформи кои ги правиме да ги правиме навистина со вклученост, не поради Брисел или земјите членки туку поради нас, не со брзање исто така, не поради земјите членки, туку поради нас и со насоченост кон тоа да имаме применливи закони кои ќе ја направат Македонија поевропска земја, а за тоа верувам дека ни треба, не само Владината коалиција, не само опозицијата, туку и целото општество да бидат вклучено и веројатно во рамки на Националниот совет во следниот период ќе имаме многу можности за разменување на мислења, ставови и фокус на тоа како ние Македонија можеме да ја направиме поевропска земја без разлика на тоа колку брзо Европа е подготвена за процесот на проширување, кој очигледно носи ризик да биде претворен во политика во купување на време. 

Тука би ја затвориле втората точка.

Би преминале на третата точка која се однесува на дневниот ред - Планот за активности на Националниот совет е дистрибуиран, би оставиле еден рок од една седмица за сите членови на Националниот совет, да дадат свои сугестии за измени и дополни по однос на точките во овој период до крајот на 2017 година. 

И во текот на следната седница тој план да го усвоиме. 

Ви заблагодарувам на сите за присуството. 

Благодарност до вицепремиерот Османи, веруваме дека многу од овие препораки можат да бидат корисни за следниот период и се надеваме дека ќе успееме и Собранието и Националниот совет, да ги претвориме во панели за дискусија за квалитетни реформи, кои ќе бидат издржани и кои ќе ни помогнат на сите да ја направиме земјата подобро место за живеење.

Ви благодарам уште еднаш.  

Седницата на Советот заврши во 11.50 часот.

1

